
VACCINATE TO SAVE SOUTH AFRICA

South Africa has been 
placed on Adjusted 
Alert Level 2, as gov-

ernment introduces meas-
ures to delay the third wave 
of the virus.

Addressing the nation recent-
ly, President Cyril Ramaphosa 
said after several months of 
low transmission, the num-
ber of Coronavirus Disease 
(COVID-19) infections has risen 
sharply in several parts of the 
country over the past month.

 “The provinces of Free State, 
Northern Cape, North West 
and Gauteng have reached the 
threshold of a third wave of 
infections.

“It may only be a matter of 
time before the country as a 
whole will have entered a third 
wave,” the President warned.

Health protocols
According to health experts, 
the rise in new infections is 
because of an increase in social 
gatherings where people are not 
observing health protocols.

These protocols include wear-
ing masks, social distancing, 
ensuring adequate ventilation 
and limits on the number of 
people who attend gatherings.

Other sites of increased 
transmission are funerals and 
so-called ‘after tears’ parties, as 

Alert Level 2 to 
spare lives and 
health facilities

Afrika Tshipembe ḽi lwela u 
khunyeledza bono ḽa Ndayotewa
Miṅwahani ya fu-

rathi yo fhelaho, 
nga ḽa 31 Shu- 

ndunthule 1961, tshiṱalula 
Afrika Tshipembe tsho 
ḓo vha  muvhuso ,  wa 
ḓifhandekanya na Ifa ḽa 
Britain. 

Musi ‘muvhuso’ u tshi 
ṱalutshedzwa sa tshiimo 
tshine maanḓa manzhi a fa- 
rwa nga vhathu na vhaimeli 
vhavho vho khethwaho, izwi 
a zwongo vha fhungo Afrika 
Tshipembe. 

Ndayotewa ya muvhuso 
wa tshiṱalula yo koloda u 
fhulufhedzea kha Mudzimu, 
“we a kuvhanganya vhoma- 
khulukuku fhethu huthihi u 
bva kha mavu manzhi a vha 
ṋea shango iḽi sa ḽone ḽavho”. 

Yo vha i Ndayotewa yo 
ṅwalwaho nga vha si vhanzhi 
nahone yo itelwaho vhenevho 
vha tshiṱalula vha si vhanzhi, 
yo shumisa thendo u sumbe- 
dza u ṱalutshedza tshiṱuhu. 
Yo sumbedza ndaulo ya 
muvhuso, i tshi tendela uri 
vhatshena ndi vhone fhedzi 
vho tendelwaho u khetha na 
u shuma sa vhaimeleli vha 
tshitshavha. Yo vha i si na 
Mulayotibe wa pfanelo. 

Vhadzulapo vhanzhi vho 
tsitselwa kha vhuimo ha 
fhasifhasi u ya mafheleloni a 
ndugiselo dzawo dza 121, kha 
tshipiḓa tshine tsha vhidzwa 
‘administration of bantu affa- 
irs, na zwinwe’. 

Kha mulaedza wo sumbe- 
dzwaho kha theḽevishini, 
Minisṱa muhulwane Vho 
HF Verwoerd vho amba zwa 
uri ri khou ṱoḓa mveledziso 
nga zwiṱuku nga zwiṱuku ya 
tshigwada tshashu tshiṅwe 
na tshiṅwe kha sia ḽineḽo. 
Hafha thandululo i kho ṱoḓea 
zwi khagala nga u isa phanḓa 
na u vhona uri tshanḓa tsha 

muthu mutshena tshi vha 
tshone sumbanḓila.

“Ro takalela vhukuma u 
vha vhathu vho faranaho,” 
vho zwi ḓivhadza ḽifhasi.

Fhedzi ngoho ndi ya uri ro 
vha ri si vhathu vho faranaho. 

Ro vha ri vhadzulapo 
vha shango ḽine pfanelo 
dza muthu, zwilavhelelwa 
khathihi na ndavhelelo ya 
vhutshilo zwa vha zwi tshi 
bva kha muvhala wawe. 

Lwa miṅwaha ya maḓana 
mavhili, Mulayo wa Mu-
vhuso wa Ndayotewa ya 
Afrika Tshipembe wa 1961 
wo vha u tshiṱuṱuwedzi 
tshine tsha vha mulayoni tsha 
tsikeledzo ya vhadzulapo vha 
90% vha Afrika Tshipembe.

Ḓuvha ḽa tshuhumbudzo ḽi 
sa takadzi ḽo itea nga ṅwedzi 
muthihi we ra pembelela 
ngawo ḓuvha ḽa tshihu- 
mbudzo ḽa miṅwaha ya 25 
ḽa u thomiwa ha Ndayotewa 
yashu ya demokirasi ntswa 
nga Buthano ḽa Ndayotewa, 
ye ya vha ḽiṅwalo ḽa u bebwa 
ha tshitshavha tsho faranaho.

Zwazwino ri na mulayo 
muthihi wa shango ḽithihi.

Ri roṱhe, ro ḓinangela 
sisiṱeme ya ndaulo ine ya 
ṋetshedza ṱhalutshedzo ya 
vhukuma ya muhumbulo wa 
muvhuso.

Ro zwi amba hezwi kha 
muvhuso wa demokirasi, uri 
vhathu vhoṱhe vha a lingana 
phanḓa ha mulayo nahone 
vha na pfanelo ya tsireledzo 
na mbuelo ya mulayo zwi 
linganaho. 

Afrika Tshipembe ṋamusi 
ndi shango ḽine ndangulo ya 
vhulamukanyi yo hweswa 
maanḓa kha khothe dzo 
ḓiimisaho nga dzoṱhe na 
vhuhaṱuli ho lavhelesaho 
fhedzi kha Ndayotewa. Ri 
dzula kha shango ḽine vhathu 

vhoṱhe vha na pfanelo dza u 
livhana na khothe u itela u 
khunyeledzwa ha pfanelo 
dzavho. 

Ri dzula kha shango ḽine 
zwitshavha zwi nga ita mbilo 
dzine dza vha mulayoni kha 
mavu e zwa kombetshedzwa 
u pfuluwa khao nga khani, na 
ḽine muthu muṅwe na muṅwe 
kana miṱa yo tsireledzwa kha 
u pandelwa mahayani avho 
hu songo ranga u ambiwa 
navho.

Ri dzula kha shango ḽine 
vhathu vhoṱhe vho tendelwa 
u tevhedza maitele a mvelele 
na sialala ḽavho vho vhofho-
lowa. Ndi shango ḽine vhathu 
vhoṱhe vha nga gwalaba vho 
vhofholowa huna thikhedzo 
kha zwivhangi zwa matshi-
lisano, poḽotiki na zwiṅwe 
zwivhangi huṅwe na huṅwe.

Ndayotewa yashu ya tshi- 
fhinga tsha zwino yo ḓitika 
nga muvhuso une wa vha 
na vhuḓifhinduleli, hune 
Khorondanguli ya kona u 
fhindulea kha vhathu na 
hune Phalamennde ya vha 
muimeleli wa vhathu. 

Ndi shango ḽine mulayo wa 
shuma u lingana kha vhadzu- 
lapo vhoṱhe. Zwazwino ri 
na muvhuso wa vhathu, 
nga vhathu, hu tshi itelwa 
vhathu.

Musi muvhuso wa tsike-
ledzo wo ṱana ndayotewa ya 

tshiṱalula tshawo kha shango 
nga dakalo miṅwahani ya 
60 yo fhelaho, wo vha u na 
fulufhelo ḽine ḽa sa vhe ḽone 
ḽa uri u ḓo vhusa u ya nga hu 
sa fheli.

Kha vhurifhi he ha sa fhi- 
ndulwe he ha rumelwa kha 
Vho Verwoerd ṅwedzi wa 
phanḓa ha musi muvhuso 
u tshi khwaṱhisedzwa, 
Vho Nelson Mandela vho 
khwaṱhisedza khanedzo ya 
dzangano ḽa muvhuso wa 
mbofholowo ya muvhuso 
we wa tou kombetshedzwa 
wa vhatshena.

Vho amba zwa uri a hu 
na Ndayotewa kana zwine 
muvhuso wa vha zwone 
zwine ha dzhiiwa tsheo hu 
si na u shela mulenzhe ha 
vhathu vha Afrika zwi no ḓo 
ḓiphina nga vhuḓivhusi ho 
khwaṱhisedzwaho. 

Zwavhukuma a hu na 
sisiṱeme ine ya thoma kha-
nedzo ya sisiṱeme ya pfa-
nelo dza vhathu ine ya ḓo 
bvelela. Naho zwi tshi nga 
vha zwa miṅwaha i fhiraho 
maḓana mararu ṱhoḓea dza 
dzangano ḽa mbofholowo 
dzo swikelelwa, ro fhedzisela 
ro wana mbofholowo yashu. 

Kha u bvisa Ndayotewa 
ya tshiṱalula ra i isa kha 
ḓivhazwakale ya malaṱwa, ro 
ḓikumedzela kha Ndayotewa 
ntswa khathihi na maitele 

maswa a vhuḓifari havhuḓi. 
Musi ndi tshi ḓivhadza 

Buthano ḽa Ndayotewa 
miṅwahani ya 25 yo fhelaho, 
ndo ri Ndayotewa i fanela 
u vha zwi fhiraho maipfi o 
ṅwalwaho fhasi; i fanela u 
vha zwa ngoho kha matshilo 
a vhathu vhashu. 

Nga nnḓa ha musi ro ita nga 
u ralo, mvelaphanḓa iyi na 
ḽiṅwalo ḽa mvutshelano zwi 
ḓo ṋetshedzelwa mahala na-
hone zwi ḓo vha zwi sa ambi 
tshithu.

Ro dzhia tsheo kale ya uri ri 
khou ṱoḓa u vha tshitshavha 
tsha hani. Ndi tshitshavha 
tsho tikwaho nga ṱhonifho 
ya vhathu, ndingano, mbo- 
fholowo na u sa vha hone ha 
tshiṱalula. 

Lwa kotara ya miṅwaha ya 
ḓana ro shuma kha u fhaṱa 
tshitshavha tshenetsho. Ro 
ita mvelaphanḓa i sa hane- 
dzeiho, fhedzi ri kha ḓi vha 
na khaedu nnzhi nahone hu 
na mushumo munzhi une wa 
kha ḓi fanela u itwa. 

Musi ri tshi khou sumbedza 
miṅwaha ya ḓana ya u tho-
miwa ha Ndayotewa yashu 
ya demokirasi, kha ri zwi 
humbule uri ho vha u awela 
ha tsheo yavhuḓi kha sisiṱeme 
ya muvhuso i tikedzwaho 
nga khethululo nga muvhala, 
u sa farwa zwavhuḓi, u pa- 
ndelwa na u tsikeledzwa zwe 
zwa itea phanḓa. 

Kha ri zwi humbule uri zwi 
kha riṋe u ita uri bono ḽine ḽa 
vha kha Ndayotewa yashu ḽi 
vhe zwa ngoho.

Ngauri ndi nga kha u 
khwaṱhisedza fhedzi uri 
Maafrika Tshipembe vha a 
kona u shumisa pfanelo dza 
ndayotewa vho vhofholowa 
nahone lwo fhelelaho, uri ri 
ḓo vha vhathu vho faranaho 
nangoho.  v

Miḽoro yo bvelela ya vhadzulapo 
vha vhuponi ha Tafelkop
Tshigwada tsha vho-

rabulasi vha vhare-
ma vha vhuponi ha 

Tafelkop ngei Groblersdal 
vunḓuni ḽa Limpopo, ndi 
vhaṋe vha mavu a linga-
naho hekithara dza 189, e 
vha vha vha tshi khou lima 
khao lwa miṅwaha ya 25 
yo fhelaho.

Vhorabulasi vha 30 vho 
ṱanganedza maṅwalo a 
khwaṱhisedzaho vhuṋe u 
bva kha Muphuresidennde 
Vho Cyril Ramaphosa nga 
murahu ha musi Muhasho 
wa Mishumo ya Tshitshavha 
na Themamveledziso wo a 
fhirisa u itela zwipikwa zwa 
u kovhiwa ha mavu.

Mavu a na ndeme i fhi-
raho R25.5 miḽioni, fhedzi o 
ṋetshedzwa vhorabulasi nga 
mahala.

“Heḽi ḽo vha ḓuvha ḽavhuḓi 
kha vhadzulapo vha vhupo 
ha Tafelkop, kha vhathu vha 
vunḓuni ḽa Limpopo, na kha 
Afrika Tshipembe ḽoṱhe. 

“Ṋamusi ri khou ṱanziela 
u bvelela ha muḽoro wa 
vhadzulapo. Ndi bono ḽine 
vhadzulapo avha vho fhedza 
miṅwaha ya 25 yo fhelaho 
vha tshi khou lwela uri ḽi 
bvelele,” vho zwi amba Mu-
phuresidennde vhuṱamboni 
ha ṋetshedzo ya mavu.

Vhorabulasi vho vha vha 
tshi khou lima zwibvele- 
dzwa zwa vhulimi zwo 
fhambanaho kha ayo mavu 
u bva nga ṅwaha wa 1996.

V h o  ḓ i l u g i s e l a  n g a 
miṅwaha ya vho1990 u itela 
u vha vhorabulasi vha lime-
laho u rengisa nga fhasi ha 
tshiphuga tsha Dzangano ḽa 
Vhorabulasi vha Tafelkop he 
vha thoma u ambedzana na 
muvhuso.

Nga 2000, Muhasho wa 
Vhulimi wa Lushaka wo 
dzhena kha thendelano ya u 
hira mavu na vha Dzangano 
ḽa Vhorabulasi vha Tafelkop 
zwi tshi ya nga ha Ṋetshedzo 
ya Mavu hu u itela Mbeka- 
nyamushumo ya Mveledziso 
ya zwa Vhulimi.

Nga 2009, Muhasho wa 
zwa Vhulimi wa kale wa 
Limpopo wo ombedzela 
kha Muhasho wa Mishumo 
ya Vhathu zwa uri mavu a 
fhiriselwe kha vhorabulasi.

Vhuṋe ha mavu ho 
ṅwaliswa madzinani a vho-
rabulasi mathomoni a uno 
ṅwaha.

Mavu zwazwino a khou 
shumiswa u lima fola, luguli 
na zwiḽiwa zwavhuḓi.

Miṱa ya furarumbili i khou 
unḓwa nga mavu eneo nge-
no mishumo ya vhulimi i tshi 
khou ṋetshedza mishumo 
kha vhashumi vha tshoṱhe 
vha linganaho 128 na vha 
linganaho 320 vha shumaho 
nga khalaṅwaha. 

Khaṱulokwayo kha 
vhadzulapo
Muphuresidennde vho amba 
zwa uri vhadzulapo vho 
konḓelela vhuleme vhunzhi 
lwa miṅwaha “zworalo 
maṅwalo a vhuṋe a ḓisa vhu-
lamukani kha vhadzulapo 
vho pandelwaho kha mavu 
avho”.

“A rongo hangwa u pande- 
lwa, u tswiwa ha mavu 
na u bviswa nga khani he 
vhathu vha vhupo uvhu na 
zwitshavha zwinzhi u mona 
na shango vha fanela u hu 
konḓelela”. 

“A rongo hangwa ifa ḽa 
vhulimi ḽe ra sielwa fhano 
Limpopo, he vhadzuli vha 
mabulasini vha kombetshe- 
dzwa u vha vhahiri kha 
mavu a vhomakhulukuku 
wavho, vha sa tendelwe u 
vha vhaṋe vha mavu hu u 
itela u unḓa miṱa yavho kana 

u fulisa zwifuwo zwavho.”
Vho ḓadzisa nga ḽa uri 

vhashumi vha mabulasini 
vha vharema vho farwa lu si 
lwavhuḓi vha dovha hafhu 
vha tambudzwa he kale ha 
vha hu tshi pfi Northern 
Transvaal (Mavu a vhukati 
ha mulambo wa Limpopo 
river na Vaal).

“Ri dovha hafhu ra humbu- 
la nḓila ye muvhuso wa 
tshiṱalula wa tikedza ngayo 
vhorabulasi vha vhatshena 
nga tshishumiswa, thikhedzo 
ya zwa thekhiniki khathihi 
na tswikelo kha tshikolodo u 
itela u fhaṱa mabindu avho, 
fhedzi vhorabulasi vha 
vharema vha limelaho miṱa 
yavho vho konḓelwa u fhaṱa 
mabindu avho.”

U shandukisa 
nḓowetshumo ya zwa 
vhulimi
Muphuresidennde vho amba 
zwa uri phiriselo ya mavu i 
ṱuṱuwedza fulufhelo ngauri 
i sumbedza izwo nga thi- 
khedzo yo teaho na zwikha-
la, nḓowetshumo ya vhulimi 
i nga shandukiswa hu tshi 
itelwa mbuelo ya shango.

“Ri pembelela mvelapha- 
nḓa yashu, ngauri ḓuvha 
ḽiṅwe na ḽiṅwe Mbekanya- 
mushumo yashu ya Mbue- 
dzedzo ya Mavu i khou vha 
na mvelaphanḓa.” 

“Zwazwino, muvhuso wo 
avhela hekithara dza mavu 

dzi fhiraho miḽioni tharu, 
zwine zwa vha hanefha kha 
mabulasi a 5 500, kha vhalimi 
vha fhiraho 300 000.”

U swika zwino, maitele a 
pfumedzano o vhuedza vha-
vhili vha mavu vha fhiraho 
miḽioni mbili a dovha hafhu 
a bveledza phiriselo ya mavu 
a henefha kha hekithara dza 
2.7 miḽioni.

“Mbuedzedzo ya mavu a 
iho fhedzi kha dzangalelo 
ḽa mulalo, vhulamukanyi 
na vhuthihi. I dovha hafhu 
ya vha nga ha mveledziso 
ya ikonomi. Vhulimi na 
mishumo ya vhulimi nga u 
tevhekana hayo i nga sha- 
ndukisa, nahone yo fanela 
u shandukisa ikonomi dza 
vhuponi ha mahayani,” vho 
ralo Muphuresidennde Vho 
Ramaphosa.

Muvhuso wo pulana u 
thoma zhendedzi ḽa tsha- 
ndukiso ya mavu na ndimo u 
itela u ṱavhanyisa mbuedze- 
dzo ya mavu.

“Ro lavhelesa kha zwe mbe-
kanyamaitele dzashu dza 
kale dza shumisa zwone. Ri 
khou ya u tandulula fhungo 
iḽi ḽa mbuedzedzo ya mavu 
nga u ṱavhanya.”

U tandulula 
vhukhakhi ho itwaho 
kale
Muphuresidennde vho amba  
zwa uri muvhuso u khou 
shuma vhukuma kha u kha- 

khulula zwe zwa sa tshi- 
mbile nga nḓila yone nga 
miṅwaha ya muvhuso wa 
tshiṱalula na u bva tshe mu-
vhuso wa demokirasi wa 
thoma. 

“Ri ita izwi nga nduvho kha 
avho vhe vha tshila phanḓa 
hashu; vhe vha vha vha tshi 
dzula henefha.”

Mbuedzedzo ya mavu ndi 
ya ndeme kha u khwiṋisa 
tsireledzo ya zwiḽiwa ya 
shango, u fhaṱa ikonomi i 
katelaho, na u ṋetshedza 
vhumatshelo havhuḓi kha 
Maafrika Tshipembe vhoṱhe, 
Muphuresidennde vho 
ḓadzisa.

Vho ṱuṱuwedza vhorabu-
lasi vha Tafelkop uri vha 
shumise mavu nga vhuṱali 
nahone vha tshi itela mbuelo 
ya tshitshavha.

“Kha nṋe, ṋamusi ḽo vha 
ḓuvha ḽavhuḓi ofisini; ḽa u 
vhilahela wa lwa wa fhedza 
wa vhona mveledzo yau.

“A thi timatimi uri hu na 
vhuḓikumedzeli na nungo 
dza vhoṱhe vha kwameaho, 
mushumo uyu u ḓo bvela 
phanḓa na u aluwa,” vho 
ralo.

Mudzulatshidulo  wa 
Dzangano ḽa Vhorabulasi 
vha Tafelkop Vho Jerry Sefo-
loshe vho livhuwa muvhuso 
kha u ita uri zwi konadzee 
kha vhorabulasi u vha vhaṋe 
vha mavu e vha a shumela 
lwa miṅwaha ya mahumi.  v

 Muphuresidennde Vho Cyril 
Ramaphosa na vhorabulasi vha 
vhuponi ha Tafelkop, vunḓuni ḽa 
Limpopo, vhe vha ṱanganedza vhuṋe 
ha mavu ha mavu ane vha lima khao.


